Edicion 2024-25

Concors de novelas - Reglament
b Loclowr dis Vol

1° Lo Lector del Val, Associacion de Bibliotecas del Lauragués (sud-est de Tolosa), organiza son XXVllen
concors de novelas, dobért a totes e a gratis, de octobre de 2024 a febrier de 2025. Compta quatre categorias :
primari, segondari, liceus, adultes. Los téxtes collectius son permeses se fan partida de I’ensenhament d’una
classa tota.

2° Lo téxte deu necessariament comencar amb la frasa seguenta, qu’adralhara lo relat : "Jamai avia pas ausit
quicom aital. S’encaminét cap a I'endreit d’ont venia la musica." La forma es la novéla, lo genre es liure : fantastic,
policiér, sciéncia-ficcion, istoric, romaneésc, aventura, etc... o pas brica de genre que sia. Totas las variantas de
la lenga occitana son benvengudas, a carga pel participant de passar 1’incipit dins sa varianta propia.

3° Cada candidat poira presentar un maximum de dos téxtes, de pas mai de sieis paginas recto simple (12 000
signes maximum, espacis incluses : a I'entorn de 30 linhas per pagina, interlinha 1.5, tipe de letra classica, cos
12, format 21x29.7). Las cal dactilografiadas e foliadas. Cal obligatoriament un titol. Solament un texte per
autor poira obténer un prémi.

4° Los textes deuran esser mandats en 6 (categoria adulte) o 4 (categoria jove) copias de papiér, e una copia
numerica al mai tard lo 6 de febriér de 2025, a las adrecas seguentas : Le Lector del Val, 27 rte de Saint-Léon
- 31450 NOUEILLES — mél: info@lecteurduval.org. Se podon tanben pausar dins d’unas bibliotecas de las 25
aderentas (s’estresenhar de per abans) fins a aquela data.

5° Lo concors es anonim : pas de nom o escais-nom dins lo manuscrit. Tot signe distinctiu menara a la
cancelacion. Un formulari d'inscripcion junt al mandadis indicara lo nom d’ostal, lo pichon nom, 1’adrega
postala, lo corriél, I’atge, 10 numero de telefon e, se ne vira, los ligams de 1’establiment escolar e la classa del
candidat. I aura tanben un engatjament de 1’autor sul caractari personal, original ¢ inedit de 1’0bra presentada, e
una autorisacion dels parents pels minors, se ne vira. Pas cap d’escais-nom sera acceptat.

6° Los candidats s’engatjan, per la lor signatura, a garantir 1’originalitat de las 0bras que presentan, si que non
poirian ésser acusats de plagiat o contrafaicon, e ne suportarian solets las consequéncias. Accéptan que lors
téxtes (jos forma perfectament anonima, plan solid) si&n prepausats a la lectura dins 1’encastre de mantunas
accions publicas organizadas per I'associacion, € poscan tanben servir d’espleitacion scientifica dins lo cas d’un
encastre partenarial amb lo CNRS o Lo Congreés permanent de la Lenga occitana...

7° Una jurada compausada de bibliotecaris de 1’associacion, d’ensenhaires, d’elegits, d’escrivans, de lectors e
de professionals del libre, balhara, per categorias, mantun prémis en natura (libres, abonaments...) de prene sul
luoc, e decidira dels téxtes d’editar e d'enregistrar : un CD audio dels melhors téxtes sera tanben fargat. De
notar que, lo concors essent dobért als enfants e als joves, I’edicion se fara dins I’encastre de la lei de 1949 sus
las publicacions destinadas a la joinessa.

8° Los ganhants seran avisats per corriér electronic. La remesa dels premis se debanara lo dissabte 24 de mai
de 2025 a la mediatéca de Donevila (31), e la remesa dels recuélhs de novélas e CD als autors es prevista per
octobre de 2025.

9° La jurada pot demandar a l'autor de modificacions ortograficas o sintaxicas abans tota publicacion, e pot
passar lo téxte en grafia classica, se cal. En cas d'edicion o d’enregistrament, los candidats premiats acceptan,
sens cap de resérva, que lo lor téxte sid difusat per talhons o entiér, sus papiér, son e Internet (Cirdoc, Lo
Congreés, etc..), sens cap de remuneracion. Accéptan tanben quin autre usatge que sia, a mira non lucrativa, tal
coma lecturas publicas o utilisacion pedagogica o de recérca. Gardan per contra lo drech de far tornar servir lor
téxte (reedicion, etc) amb la resérva de mencionar lo prémi del Lector del Val. Un autor publicat dos ans de
tira o poira pas ésser un an de mai, mas garda lo drech de participar e la possibilitat d’ésser premiat e
enregistrat.

10° La participacion al concors implica l'acceptacion totala sens resérva d’aquel reglament. Los organizators
se reservan lo drech de lo modificar o de lo cancelar se de circonstancias externas o necessitavan. La jurada se
resérva lo drech de decernir pas cap de prémi se jutja que la valor dels textes prepausats es insufisenta.



